ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА

ЗАКОНОТ ЗА СТРУЧНО ОБРАЗОВАНИЕ И ОБУКА
Член  1
Во Законот за стручно образование и обука („Службен весник на Република Македонија“ бр. 71/06, 117/08, 148/09,  17/11,  24/13, 137/13, 41/14, 145/15, 55/16 и 64/18), во член 5 во ставот 2 се додава нова алинеја, која гласи:

,, - регионални центри за стручно образование и обука, во кои се реализира општо и стручно-теоретско образование и практична обука.”.
 По ставот 2 се додава став 3, кој гласи:

„Владата на Република Северна Македонија (во натамошниот текст: Владата) со одлука ги определува регионалните центри за стручно образование и обука од редот на постојните општински средни училишта во кои се остваруваат наставни планови и програми за  стручно образование и обука, на предлог на Министерството за образование и наука (во натамошниот текст: Министерството), а по претходна согласност од основачот на општинското училиште.
Член 2

Во член 6 зборовите „министерството надлежно за образование (во натамошниот текст: Министерството)“ се бришат.
Член 3
 Во член 7 во став 1 по алинејата 1 се додава нова алинеја 2, која гласи:

,,- да предлага на Владата кои општински средни училишта во кои се остваруваат наставни планови и програми за стручно образование и обука ќе продолжат со работа како регионални центри за стручно образование и обука”

Член 4
 Во член 9 во ставот 1 зборовите „на Република Македонија“ се бришат.

Член 5
Во член 26 ставот 2 се менува и гласи:
,, Постсредно образование може да се остварува во:

- јавни и приватни установи, 
- комори,

- организации на работодавачи,

- регионални центри за стручно образование и обука, верифицирани од Министерството.”
Член  6
Општински средни училишта кои ќе продолжат со работа како регионални центри за стручно образование и обука, се државни средни училишта.
Основачките права и обврски спрема средните училишта од ставот 1 на овој член ги превзема Владата на Република Северна Македонија.

Сопственоста на училишните објекти и имотот на средните училишта од ставот 1 на овој член, со одлука ги превзема Владата на Република Северна Македонија.

Член 7

Овој закон влегува во сила осмиот ден од денот на објавувањето во „Службен весник на Република Северна Македонија“. 
